
Къэбэрдей-Балъкъэрым и Iэтащхьэ 
КIуэкIуэ Казбек республикэм и социальнэ 
IэнатIэм и лэжьакIуэхэм ехъуэхъуащ

я IэщIагъэм епха махуэшхуэмкIэ

Республикэм щыщыIэ щытыкIэр
зыхуэдэр къапщытэ

Дзыхь зрагъэз телефон щолажьэ

КIуэкIуэ Казбек республикэм и 
щIыналъэхэр къызэхекIухь 





*  *  *
Псы кIантIэ уэр цIыкIухэр, гуфIэжу Iущащэу,
Пэлыду дыгъэпсым, лъэнтхъуийхэм къапхопсыр.
Мей уардэ ещIахэр, кхъужьейхэр дахащIэу
ЕгъэпскIыр щIыхубзэ пщэдджыжь

салъкъы нып сым.
СщIынт ахэр сурэту, схуэщIыну щытатэм.
Плъагъунт и дахагъыр си мэз фIыуэ слъагъум.
Сыт щIыкIэу сурэтым истхэн берычэту
Мэзыжьым мэфI щIэтхэр, къуалэбзэ уэрэдхэр?..
Сыт щыкIэу сIуэтэну мэз жьауэ гуапагъэр?
ПфIэщIынущ сащытхъуу мэз дыгъэм, мэз пшагъуэм
ТIуащIэ… ТIуащIэу мэз нэху, лъагъуныгъэ
Сэ зыртэм пхузиIэр, ар пхуэхъурт фIэщыгъэ?..

*  *  *
Йожэх Шэджэмыпсыр, къыхихыу салъкъыныр,
Бгырыс бысымыфIу мэгуфIэ толъкъунхэр.
СеIэтри акъужьым, сехьыж сабиигъуэм - 
Сыхуожэ, сыхолъэ псы уэр абэрагъуэм.
Сапхъуатэ толъкъунхэм, срахьэ архъуанэм, 
Нэ вагъуэхэр пщIыпщIу саутхыпщIыр, итIани
Сапоуэ ныбжьэгъухэм - сихуащ лIыгъэщIапIэ 
Сыхохьэ аргуэру, сосых Iэжьэкъуапэу…
КъысфIэщIырт мыбдежыр дуней курыкупсэу,
Псыпыхуу домбейхэм Шэджэмыр я гупсэу.
Зэманым щысхьыншэу сихьащ щIыкъуэ

бжьиблхэм,
Си гъуэгу быркъуэшыркъуэм къеуар мы зы щыблэ.
Борэнхэм, толъкъунхэм сатхьэлэу, сакъелу
СыздэкIуэм, Шэджэм, уи псы къабзэм сыхуэлIэрт,
ИмыкIт си тхьэкIумэ уи псыгъуэ макъамэр,
Дапщэщи къысщIихуу уи акъужьри си дамэт…
ЩIэрыщIэу сыпIуоплъэ, согуфIэ нахуапIэу,
Шэджэм, къэсцIыхужу бгырыс бысым гуапэр.
ЩIэрыщIэу мы сигури сфIокIуэж сабиигъуэм - 
Щызоуэ толъкъунхэм, псы уэр абэрагъуэм….

Жьынду
Ныжэбэ жэщым емызэш жьындур.
Ярейщ и макъыр къыщIэIукI щIы щIагъым.
Ярейщ хуэгуфIэ гуемыIу къанцIум - 
Iэмалыншагъэм и гъуэжькуий къэблагъэм.
Ныжэбэ жэщым къысхуещIыж есэп
КъэскIуа гъуэгуанэм и кIыхьагъ - и бгъуагъыр.
ИгъащIэм сыткIэ сыхъуфа сэбэп?
Е хэт зыгуэркIэ къыхуэсхьа мыгъуагъэ? 
Гупсысэ дыджхэм си тэмакъыр щач - 
ЩIэщхъубэ мылхэм, дэпхэм сатоувэ,
НатIэгукIэ сыжьэхоуэ, жиIэу «жьач»,
Щыуагъэ Iэджэм я абрэмывэм.
Ныжэбэ жэщым емызэш жьындур.
ХущIоджэ ар зыгуэрым и насыпым.
ГущIэхыу джэрпэджэжри мэжьу,
МэщэIу, мэпыхьэ, къехкъым и нэбдзыпэ.
Сэрауэ щытмэ ер зыхуэетар,
Си гугъэ Iэджэр схуэмыщIами нахуэ,
Сыхуэарэзыщ дуней сызытетам…
ЦIыхуфIхэ, псоми фхухъу сяужьыр махуэ!

И IуэхущIафэ
дахэхэм пызощэ

